
Adolygiad Etholiadol Sir Ddinbych

Am beth mae’r adroddiad yn s6n?

Mae Comisiwn Ffiniau a Democratiaeth Leol Cymru yn adolygu trefniadau etholiadol
pob un o’r 22 awdurdod lleol yng Nghymru. Mae’r adroddiad hwn yn ymwneud ag
Adolygiad Etholiadol Sir Ddinbych.

Beth yw'r rheswm dros lunio’r adroddiad hwn?

Yn dilyn ymgynghoriad gan Gomisiwn Ffiniau a Democratiaeth Leol Cymru (y
Comisiwn) yn 2017 ar y meini prawf ar gyfer yr adolygiad, mae’r Comisiwn bellach
wedi cyhoeddi ei gynigion drafft ar gyfer Sir Ddinbych, sydd ynghlwm fel Atodiad 1.
Mae’r Comisiwn yn gwahodd ymatebion i'w gynigion erbyn 13 Rhagfyr.

Beth yw’r Argymhellion?

Mae’r Cyngor yn cadarnhau ei ymateb ffurfiol i gynigion drafft y Comisiwn ar gyfer
trefniadau etholiadol Sir Ddinbych.

Manylion yr Adroddiad

Ym mis lonawr 2017 dechreuodd y Comisiwn gynnal adolygiad o bob un o’r 22
awdurdod lleol yng Nghymru. Bydd yr argymhellion terfynol yn cael eu cyflwyno i
Lywodraeth Cymru cyn etholiadau llywodraeth leol 2022.

Nod adolygiad etholiadol yw sicrhau bod trefniadau etholiadol pob ardal awdurdod
lleol yn ceisio cyflawni tegwch. Mae hyn yn golygu bod yn rhaid i'r Comisiwn sicrhau
bod cymhareb etholwyr llywodraeth leol a nifer yr aelodau yn y Cyngor yr un fath,
neu bron yr un fath, ymhob ward etholiadol yn Sir Ddinbych. Gan ddefnyddio
strwythur cymunedol presennol awdurdod lleol, bydd adolygiad etholiadol hefyd yn
ystyried hunaniaeth cymunedau ac adborth ymgynghoriadau i sicrhau bod cynigion y
Comisiwn yn ategu buddion llywodraeth leol effeithiol a chyfleus ar gyfer etholwyr
Cymru.

Felly, bydd adolygiad etholiadol yn ystyried:
o Nifer yr aelodau ar y Cyngor

o Ffiniau wardiau etholiadol
o Nifer yr aelodau i'w hethol ym mhob ward etholiadol
o Enw unrhyw ward etholiadol

Yn 2017, cyfarfu gweithgor o aelodau a sefydlwyd gydag arweinwyr grwpiau ym mis
Tachwedd 2017 a mis lonawr 2018 a dangosir eu hargymhellion i'r Comisiwn fel
Atodiad 2. Cyfarfu'r gweithgor unwaith eto ym mis Tachwedd 2018 i adolygu cynigion
drafft y Comisiwn a dangosir ei gasgliadau yn Atodiad 3.

Sut mae'r penderfyniad yn cyfrannu at y Blaenoriaethau Corfforaethol?

Dim cyfraniad uniongyrchol.

Faint fydd hyn yn ei gostio a sut y bydd yn effeithio ar wasanaethau eraill?
Trafodir costau’r newidiadau a gynigir gan y Comisiwn ym mharagraff 9 isod. Bach
ilawn fyddai effaith cynyddu maint y Cyngor o 1 aelod ar y gwasanaethau cefnogi a
bwriad y cynnydd arfaethedig yw gwella’r gymhareb cynghorydd i etholydd yn vy sir.
Beth yw prif gasgliadau'r Asesiad o Effaith ar Les?

Mae’r Adolygiad Etholiadol yn ymarfer statudol sy’n cael ei gynnal gan y Comisiwn ar
ran Llywodraeth Cymru. Nid oes angen Asesiad o Effaith ar Les ar gyfer yr adroddiad
hwn.

Pa ymgynghoriadau a gynhaliwyd gyda’r Pwyllgor Craffu ac eraill?

Cyfarfu cynrychiolwyr o’r Comisiwn ag Arweinwyr Grwpiau a swyddogion y Cyngor
ym mis Medi 2017 ac anerchwyd y Cyngor llawn ym mis Hydref 2017 i amlinellu
cwmpas yr adolygiad ac egluro’r broses a fyddai’n cael ei defnyddio. Dychwelodd y
Comisiwn ym mis Medi 2018 i gyflwyno eu cynigion drafft i Arweinwyr Grwpiau. Mae
aelodau o'r gweithgor wedi cyfarfod i ystyried cwmpas yr adolygiad a’r cynigion drafft.
Datganiad y Prif Swyddog Cyllid

Mae’r newidiadau a gynigir gan y Comisiwn yn gymharol fychan ac mae’r rhan fwyaf
ohonynt yn cynnwys newidiadau i ffiniau etholiadol mewnol y sir na fyddai’n cael effaith
ariannol. Mae’r Comisiwn yn cynnig cynyddu maint y Cyngor o0 47 i 48 aelod a fyddai’'n
golygu bod angen cynyddu’r gyllideb cefnogi aelodau.

Parisgiau sydd yna ac a oes yna unrhyw beth y gallwn ei wneud i'w lleihau?
Nod adolygiad etholiadol yw darparu llywodraeth leol effeithiol a chyfleus a byddai’'n
fuddiol i Sir Ddinbych gyfrannu’n briodol at broses yr adolygiad i gyrraedd yr amcanion
hyn.

Pwer i wneud y Penderfyniad

Deddf Llywodraeth Leol (Democratiaeth) (Cymru) 2013 gan gynnwys adrannau 21
29, 30 a 34 sy’n ymwneud a chynnal adolygiadau etholiadol.



